
Fayzullayev Shuhrat Sherali o‘g‘li
Toshkent davlat iqtisodiyot universiteti tayanch doktoranti 

Annotatsiya: Maqolada O‘zbekistonda yetishtirilayotgan qishloq xo‘jaligi mahsulotlarini eksportini oshirishda standartlarn-
ing muhim ahamiyat kasb etishi, tashqi bozorlarda korxonalarining raqobatbardoshligini ta’minlashda va ijtimoiy-iqtisodiy 
siyosatning ustuvor vazifalaridan biri bo‘lgan tashqi savdodagi eksport hajmini oshirish hamda uning geografiyasini ken-
gaytirishdagi roli tahlil qilingan.

Kalit so‘zlar: qishloq xo‘jaligi mahsulotlari, tijorat standarti, savdo tovar aylanmasi, sifat, eksport.
Аннотация: В статье анализируется роль торговых стандартов в увеличении экспорта сельскохозяйственной про-
дукции, производимой в Узбекистане, в обеспечении конкурентоспособности предприятий на внешних рынках, а 
также в увеличении объемов экспорта во внешней торговле и в расширении географию экспорта, что является 
одной из приоритетных задач социально-экономического развития политики. 

Ключевые слова: сельскохозяйственная продукция, торговый стандарт, товарооборот, качество, экспорт.
Abstract: The article analyzes the importance of commercial standards in increasing the export of agricultural products 
produced in Uzbekistan, in ensuring the competitiveness of enterprises in foreign markets, and in increasing the volume 
of exports in foreign trade and in expanding its geography, which is one of the priority tasks of socio-economic policy.

Key words: agricultural products, commercial standard, trade turnover, quality, export.

K I R I S H
Jahon bozorida meva-sabzavot mahsulotlari savdosi 205 milliard dollarni tashkil etgan bir paytda, respub-

likamizning mazkur bozordagi ulushi bir foizga ham yetmayapti. Ushbu mahsulotlarning mamlakat eksporti 
tarkibidagi ulushi esa atigi 7 foizni tashkil etadi [1].

Respublikaning qishloq xo‘jaligi mahsulotlarini qayta ishlash sohasidagi salohiyatini yanada oshirish, olib 
borilayotgan islohotlar va zamon talabiga to‘liq javob beradigan darajada ishlab chiqarish, qayta ishlash va 
eksport qilish, oziq-ovqat sanoatini yanada rivojlantirish, sohaning investitsiyaviy jozibadorligini oshirish, mah-
sulot sifatining yuqori bo‘lishini ta’minlashda standartlashtirish muhim ahamiyat kasb etadi. Zero, Prezident 

standartlashtirish ishlarining xarakteri sezilarli darajada o‘zgardi. Agar ilgari standartlashtirishning asosiy maq-
sadi mahsulotlarni ishlab chiqarish va ulardan foydalanish qoidalarini tartibga solish bo‘lsa, hozirda asosiy e’tibor 
mahsulotlarning sifati, ishonchliligi va chidamliligiga yuqori talablarni belgilashga va bu ko‘rsatkichlarni milliy iqti-
sodiyot va xalqaro bozorlarda ishlab chiqarishning ortib borayotgan talablariga muvofiqlashtirishga qaratilmoqda.

M A V Z U G A  O I D  A D A B I Y O T L A R  T A H L I L I
Mattias Ganslendt va Jeyms R.Markuqen tomonidan olib borilgan “Standards and related regulations in 

international trade: a modeling approach” nomli tadqiqot ishida “Savdo siyosati kun tartibida standartlar va 
texnik reglamentlar muhim ahamiyat kasb etadi. Shuningdek, har qanday holatda ham, standartlar savdo va 
milliy farovonlikka ta’sir qilishi sababli ularni yanada chuqurroq o‘rganish lozim”. 

Petr Cheyz talqinicha “Standartlar iqtisodda mahsulot va jarayonlarda umumiy e’tirof etilgan xavfsizlik 
va o‘zaro muvofiqlikni ta’minlash uchun mavjud bo‘lib, tovarlar va xizmatlar xaridorlarining ma’lum darajadagi 
sifatga ega bo‘lishlariga ishonchlarini his qilishlarini osonlashtiradi. Bu xaridorlar va sotuvchilar bir-birlarini tani-
masliklari mumkin bo‘lgan xalqaro savdoda yanada muhimroq bo‘ladi. 

Esteban Ferro, Jon S. Vilson, Sunixiro Otsukilarning ta’kidlashlaricha “Firma o‘z ishlab chiqarishini tashqi 
bozor standartlariga moslashtirgandan so‘ng, bu standartlar ushbu bozorga eksport qilish intensivligiga ta’sir 
qilmaydi”.

T A D Q I Q O T  M E T O D O L O G I YA S I
Ilmiy maqolani tayyorlash jarayonida ma’lumotlarni jadvallar asosida tahlil qilish, ma’lumotlarni guruhlash, 

abstrakt-mantiqiy fikrlash tizimli tahlil asosida statistik guruhlash hamda ekspert baholash usullaridan unumli 
foydalanildi.

T A H L I L  V A  N A T I J A L A R
Hozirgi kunda Yevropa Ittifoqida “premium” toifasiga kirmaydigan meva va sabzavotlarga talab deyarli 

yo‘q. AQSH va boshqa ko‘plab rivojlangan mamlakatlarda xuddi shunday vaziyat. Bundan tashqari, har bir 
mamlakatda mevalarning turli xususiyatlariga nisbatan o‘ziga xos ularning rangi, ta’mi, kalibri va boshqa xusu-
siyatlari bo‘yicha talablar va ehtiyojlar mavjud. 

Shu o‘rinda, Birlashgan Millatlar Tashkilotining Iqtisodiy Komissiyasi tomonidan 2017-yilda amalga kirit-
ilgan “UNECE STANDARD FFV-02” o‘rik mahsulotining sifatini nazorat qilish to‘g‘risidagi marketing va tijorat 
standartida o‘rik mahsuloti uchun o‘rnatilgan talablar va ularning sifat sinfi belgilangan. 

1-jadval: “UNECE STANDARD FFV-02” marketing va tijorat standartida o‘rik uchun belgilangan talablar [4]

№ Mahsulotga 
qo‘yilgan talab Standart bo‘yicha mahsulot uchun belgilangan talab

1 Minimum talablar

Butun, toza, begona moddalar va har xil turdagi zararkunandalardan holi, meva zararkunan-
dalar tomonidan zarar yetkazilmagan, tashqi namlikdan holi, begona hid va ta’mga ega 
bo‘lmasligi, tashish uchun bardoshli hamda belgilangan manzilga qoniqarli holatda yetib kel-
ishi kerak.

2 Pishganlik darajasi O‘riklarning rivojlanish va yetuklik holati ularga pishish jarayonini davom ettirish va qoniqarli 
yetilish darajasiga erishishga imkon beradigan darajada bo‘lishi kerak

3 Ekstra nav

Ekstra sinfdagi o‘riklar eng yuqori sifatda bo‘lishi kerak. 
Meva go‘shti mukammal darajada sog‘lom bo‘lishi kerak.
Ular nuqsonlardan holi bo‘lishi kerak. Mahsulotni umumiy ko‘rinishiga, sifatiga, saqlanishiga 
ta’sir qilmaydigan juda kichik yuzaki nuqsonlar bundan mustasno.

4 Birinchi nav

Meva go‘shti mukammal darajada sog‘lom bo‘lishi kerak.
Biroq, quyidagi kichik nuqsonlarga yo‘l qo‘yilishi mumkin:
•shaklidagi yengil nuqson
•rivojlanishdagi yengil nuqson
•umumiy sirt maydonining 1 sm2 dan ortiq bo‘lmagan yengil bosim belgilari
•yengil teri nuqsonlari, shu jumladan, ko‘p cho‘zilmagan yengil yoriqlardan:
•cho‘zilgan shakldagi nuqsonlar uchun uzunligi
•cho‘zilgan shakldagi nuqsonlar uchun uzunligi 1 sm2

•boshqa nuqsonlar uchun umumiy sirt maydonining 0,5 sm2

•mevadagi kovak darajasi umumiy sirt maydonining 10 foizi.

5 Ikkinchi nav

Meva go‘shti katta nuqsonlardan holi bo‘lishi kerak.
O‘rik o‘zining muhimligini saqlab qolish sharti bilan quyidagi kamchiliklarga yo‘l qo‘yilishi 
mumkin
•shakldagi nuqsonlar
•rivojlanish nuqsonlari, shu jumladan, parchalangan toshlar, meva yopiq va go‘shti sog‘lom va 
rangi o‘zgarmagan
•umumiy sirt maydonining 1 sm2 dan ko‘p bo‘lmagan ko‘karishlar
•teri nuqsonlari, shu jumladan, ko‘p cho‘zilmagan yengil yoriqlardan:
•cho‘zilgan shakldagi nuqsonlar uchun uzunligi 2 sm
•boshqa nuqsonlar uchun umumiy sirt maydoni 1 sm2

•mevadagi kovak darajasi umumiy sirt maydonining 10 foizi.

6 Hajmga bo‘lgan 
talab

Minimal o‘lcham - 30 mm.
Hajmining bir xilligini ta’minlash uchun bir xil paketdagi mahsulotlar “Ekstra” sinfda 5 mm dan, 
I va II sinflarda (agar o‘lchamli bo‘lsa) 10 mm o‘rtasidagi o‘lcham oralig‘ida bo‘lishi kerak.
“Ekstra” va “I” sinflar uchun o‘lchamdagi bir xillik majburiy hisoblanadi.

7

Yo‘l qo‘yilishi 
mumkin bo‘lgan 
kamchiliklar

Mahsulotni har bir partiyasini realizatsiya qilishning barcha bosqichlarida mahsulotning 
navidan kelib chiqib, sifat va hajm bo‘yicha talablarga javob bermaydigan ma’lum bir kam-
chiliklarga yo‘l qo‘yilishi mumkin.

Ekstra nav

Jami o‘riklar miqdori va og‘irligi ko‘ra 5% ushbu nav talablariga nomuvofiq bo‘lgan, lekin bir-
inchi nav talablariga javob beruvchi o‘riklar bo‘lishiga yo‘l qo‘yiladi. Ushbu yo‘l qo‘yishlar che-
garasida, 0.5% dan ko‘p bo‘lmagan miqdorida ikkichi nav talablariga javob beruvchi mahsulot 
bo‘lishi mumkin.

Birinchi nav

Jami o‘riklar miqdori va og‘irligi ko‘ra 10 % ushbu nav talablariga nomuvofiq bo‘lgan, lekin 
ikkinchi nav talablariga javob beruvchi o‘riklar bo‘lishiga yo‘l qo‘yiladi. 
Ushbu yo‘l qo‘yishlar chegarasida 1% dan ko‘p bo‘lmagan miqdorda ham ikkichi nav talab-
lariga javob beruvchi, ham minimal talablarga javob beruvchi mahsulot yoki degradatsiyaga 
uchragan mahsulot bo‘lishi mumkin.

Ikkinchi nav

Jami o‘riklar miqdori va og‘irligi ko‘ra 10 % ushbu nav talablariga nomuvofiq bo‘lgan va min-
imal talablarga javob beruvchi o‘riklar bo‘lishiga yo‘l qo‘yiladi.
Ushbu yo‘l qo‘yishlar chegarasida, umumiy midorning 2% dan ko‘p bo‘lmagan degradatsi-
yaga uchragan mahsulot bo‘lishiga yo‘l qo‘yiladi. Ushbu yo‘l qo‘yishlar chegarasida kesishgan 
qismlarida yoriqlari bo‘lishiga va ezilgan danakli mevalar bo‘lishiga yo‘l qo‘yilmaydi

8
Hajm bo‘yicha yo‘l 
qo‘yilishi mumkin 
bo‘lgan kamchiliklar

Barcha turdagi o‘rik sinflari uchun hajm bo‘yicha belgilangan talablarga javob bermaydigan 
mahsulot umumiy miqdorning 10 foizidan ko‘p bo‘lmasligi zarur.

9 Bir xilligiga bo‘lgan 
talab

Har bir paketning tarkibi bir xil bo‘lishi va xilma-xilligi, sifati va o‘lchami bir xil bo‘lgan o‘riklarni 
o‘z ichiga olishi zarur. Shuningdek, “Ekstra” sinf uchun mahsulot ranglari bir xil bo‘lishi kerak. 
Paket tarkibining ko‘rinadigan qismi butun tarkibni ifodalashi kerak.

10 Qadoqlashga 
qo‘yilgan talablar

O‘riklar to‘liq himoya qilinadigan tarzda qadoqlangan bo‘lishi kerak. Paket toza va mahsulotga 
har qanday tashqi yoki ichki zarar yetkazilishini oldini oladigan bo‘lishi kerak. Savdo belgilariga 
ega bo‘lgan muxrlar toksik bo‘lmagan siyoh yoki yelim bilan qilingan bo‘lishi hamda chop 
etish yoki etiketlash sharti bilan ruhsat etiladi Mahsulotga alohida yopishtiriladigan stikerlar 
olib tashlanganda ular yelimning izlarini qolmasligi va meva terisi nuqsonlariga olib kelmasligi 
shart. Paketlarda begona moddalar bo‘lmasligi kerak.

11 Yorliqlash talablari

Har bir qadoqlangan mahsulot paketida bir tomonda guruhlangan, harflar bilan ifodalangan, 
o‘qiladigan va o‘chirilmaydigan tarzda belgilangan va tashqaridan ko‘rinadigan quyidagi 
ma’lumotlar ko‘rsatilishi kerak:
•Eksport qiluvchi tashkilot nomi;
•Mahsulot nomi (“O‘rik”. Agar mahsulot tashqi tarafidan ko‘rinmasa o‘rik mahsulotini bildiru-
vchi nom yoziladi
Mahsulot “Ekstra” yoki“I” sinfga tegishli bo‘lsa, uning sinfi nomi ham ko‘rsatilishi lozim);
•Ishlab chiqarilgan mamlakat nomi (ishlab chiqarilgan mamlakat va ixtiyoriy ravishda 
yetishtirilgan tuman yoki milliy, mintaqaviy yoki mahalliy joy nomi)
•Tijorat sinfi (navi, hajmi, minimum va maksimum diametri ko‘rsatilishi kerak)
•Rasmiy nazorat belgisi (ixtiyoriy)

Tashqi bozorlarga yetkazib beriladigan o‘rik mahsuloti xorijiy xaridorning mahsulot tarqatish markazlarida 
yoki chakana savdo tarmoqlarining omborxonalarida o‘rik mahsulotining sifatini nazorat qilish to‘g‘risidagi mar-
keting va tijorat standartida belgilangan talablar asosida amalga oshiriladi [5]. Shuningdek, mahsulot yuqoridagi 
jadvalda keltirilgan ma’lumotlar asosida navlariga qarab qabul qilinadi.

SO‘rim-yig‘imning muhim nuqtasi bu mevaning yetukligini aniqlashdir. Quyida 2.4-rasmda o‘rik pishishining 

besh bosqichi haqida ma’lumot berilgan [6]. O‘rik mahsulotlarini terib olish bo‘yicha eng yaxshi amaliyotga ko‘ra, 
3 va 4-bosqichlardagi o‘rikning yetilish va pishish holatida mahsulotni terib olish maqbul hisoblanadi. Beshinchi 
tartibdagi o‘rikning iste’mol yetukligi eksport uchun mo‘ljallanmagan, ammo mahalliy bozorda sotish, qayta ish-
lash uchun eng yaxshi, shuningdek, fruktoza darajasi yuqori hisoblanadi.

2.4-rasm: O‘rikning yetilish va pishish darajasidagi farqlar

Mahsulot sifatini saqlab qolish uchun mevani ehtiyotkorlik bilan yig‘ish, navlarga ajratish joyigacha ehti-
yotkorlik bilan transportda tashish tavsiya etiladi. Bu tajriba zamonaviy bog‘dorchilikda keng qo‘llanilib kelin-
moqda. Quvonarli joyi shundaki, O‘zbekistonda mevalarni yig‘ishni zamonaviy ko‘rinishiga ega bo‘lgan xo‘jalik, 
shuningdek 2017-yillarda o‘riklarni navlarga ajratish va kalibrlash liniyasini yo‘lga qo‘ygan korxonalar mavjud. 

Quyidagi jadval orqali o‘rik mahsulotlarini zamonaviy yig‘ish, navlarga ajratish va kalibrlash liniyasini yo‘lga 
qo‘ygan korxonalarni ko‘rib chiqamiz.

2-jadval: 2021 yilda o‘rikni zamonaviy yig‘ish va navlarga ajratish liniyasini yo‘lga qo‘ygan korxonalar tahlili [7]

№ Korxona nomi Eksport qilingan davlat Hudud nomi Eksport miqdori 
(ming dollar)

1 Parvoz grand business MCHJ Rossiya Toshkent vil. 116,4
2 Нavvo noble MCHJ Qozog‘iston Namangan 351,5
3 Аlmaz eco profi food Rossiya Samarqand 506,0
4 Eco orient group MCHJ Европа давлатлари Samarqand 159,5
5 Agroluch 777 MCHJ Qirg‘iziston Sirdaryo 92,5
6 Manzana MCHJ Yevropa davlatlari Farg‘ona 151,4
7 Аgra sim MCHJ Qirg‘iziston Farg‘ona 126,4
8 Maroqand meva-sabzavot MCHJ Qozog‘iston Samarqand 187,7
9 Export bek baraka XK Rossiya Farg‘ona 123,4
10 Vodiy holding meva XK Rossiya, Qozog‘iston Farg‘ona 209,4
11 Quva umid agro DX Rossiya Farg‘ona 179,1
12 Oren agro export business MCHJ Rossiya Farg‘ona 162,5
13 Sunny fruit production MCHJ Osiyo va Yevropa davlatlari Toshkent 327,1
14 Expo-Chirchiq MCHJ Osiyo davlatlari Surxondaryo 142,4
15 All retail plus MCHJ Rossiya, Sloveniya Toshkent vil. 403,1
16 Ohangaron Rustam agro MCHJ Rossiya Toshkent vil. 61,4
17 Well impex plus MCHJ Rossiya, Qozog‘iston Toshkent 125,7
18 Begzad Dauletbayev MCHJ Qozog‘iston Qoraqalpog‘iston 51,9
19 New exim power MCHJ Afg‘oniston, Pokiston Farg‘ona 75,6
20 Loko agroexim MCHJ Rossiya, Qozog‘iston Andijon 92,6

Yuqoridagi standart talablari asosida mahsulot eksport qilgan korxonalarning eksport geografiyasi va 
eksport miqdori to‘g‘risidagi ma’lumotlarni ko‘rib chiqamiz (2-jadval).

Tahlillar shuni ko‘rsatdiki, 2021 yilning o‘rik mavsumi davomida 8,25 mln. AQSH dollariga teng miqdoridagi 
o‘rik dunyoning 8 ta davlati Rossiya, Qirg‘iziston, Qozog‘iston, Chexiya, BAA, Germaniya, Ukraina va Mongoli-
yaga eksport qilingan. 

Shundan, “Parvoz grand business” MCHJ tomonidan 116,4 ming AQSH dollari, “Navvo noble” MCHJ 351,5 
ming AQSH dollari, “Sunny fruit production ” MCHJ 327,1 ming AQSH dollari, “Manzana” MCHJ 151,4 ming 
AQSH dollari, “All retail plus” MCHJ 403,1 ming AQSH dollari, “Agra sim” MCHJ 126,4 ming AQSH dollari 
miqdoridagi o‘rik mahsulotini tashqi bozorlarga yetkazib bergan. 

X U L O S A  V A  T A K L I F L A R
Xulosa sifatida shuni ta’kidlash lozimki, o‘rik eksporti hajmini yanada oshirish va yangi eksport bozorla-

rini o‘zlashtirish maqsadida o‘rikning sifat talablarini qondirish uchun to‘g‘ri agrotexnik tadbirlarni o‘tkazish va 
ularga rioya qilish hamda o‘simliklarni himoya qilish vositalaridan o‘z vaqtida va to‘g‘ri foydalanish bilan bir 
qatorda standart talablariga ham rioya qilish maqsadga muvofiq bo‘ladi.

Shuningdek, mamlakatimizda olib borilayotgan qishloq xo‘jaligi mahsulotlarini yetishtirish bo‘yicha “daladan 
dasturxongacha” tamoyili asosida tashqi bozorlarga tayyor raqobatbardosh mahsulotlar yetkazib berish, ularning 
eksport salohiyatini yanada oshirishda maqsad qilingan bozorda belgilangan talablarni o‘rganish orqali tashqi 
bozorlarga mahsulot yetkazib berish eng samarali yo‘l hisoblanadi. Shuningdek, tashqi bozorlarga xalqaro 
talab va me’yorlarga javob beradigan raqobatbardosh mahsulotlar bilan chiqishda marketingning iste’molchiga 
yo‘naltirilganlik tamoyilidan samarali foydalanish lozim deb hisoblaymiz. 

